Z A P I S N I K

        

Sa 33-će redovne sjednice Skupštine Bosansko-podrinjskog kantona Goražde održane 23. februara 2010.  godine u  sali Skupštine Bosansko-podrinjskog kantona Goražde sa početkom u 10:00 sati.



Sjednici Skupštine Bosansko-podrinjskog kantona Goražde prisustvuje 22 poslanika, i to: poslanici Stranke demokratske akcije: Begović Alija, Tafro Hasan,  Mulahmetović Mirsad, Halilović Adis,  Ferhatović Jasmin, Obuća Bajro, Agović Adis i Borović Mensud, poslanici Stranke za Bosnu i Hercegovinu: Turčalo Mehmed,  Rahman Ferid,  Žuga Damir, Podrug Salko, Adžem Memsur, Kumro Mesud, Omerbašić Jasmina i Džedmidžić Envera,  poslanici Socijaldemokratske partije Bosne i Hercegovine:  Bašić Redžo, Mujković Dževida, Imamović Ibrahim i Bilić Dragomir, poslanica  Stranke radom za boljitak Milović Daliborka i  poslanik Bosanskohercegovačke patriotske stranke – Sefer Halilović Terović Dževad. 

 

                         Sa sjednice odsutni: Kožo Mersudin i Frašto Emir poslanici Socijaldemokratske partije BiH i Đozo Hasan poslanik Stranke demokrtske akcije. 

 

Pored poslanika Skupštine Bosansko-podrinjskog kantona Goražde sjednici prisustvuju: Premijer Bosansko-podrinjskog kantona Goražde Uruči Nazif, sekretar Skupštine Bosansko-podrinjskog kantona Goražde Bašić Midhat, sekretar  Vlade Bosansko-podrinjskog kantona Goražde Sijerčić Emir, ministri u Vladi Bosansko-podrinjskog kantona Goražde: Pleh Muhidin, Nedimović Vladimir, Sipović Nusret, Janković Radmila, Adžem Dževad, Delizaimović Alma, Imamović Demir i Kurtović Mustafa, predstavnici Njemačkog LOT tima, predstavnici OSCE-a, predstavnici Ministarstva privrede: Sijerčić Rasim i Hodo Emir, predstavnik Centra civilnih inicijativa, te predstavnici sredstava javnog informisanja. 

            Skupštinom Bosansko-podrinjskog kantona Goražde predsjedava predsjedavajući Skupštine  Alija Begović, a zapisnik vodi  Burhan Safeta.



Begović Alija – predsjedavajući Skupštine



Zapisnik sa 32-ge sjednice Skupštine ste dobili. Otvaram raspravu. Da li ima primjedbi na zapisnik? 



Obuća Bajro – Kao što se sjećate Klub poslanika Stranke demokratske akcije imao je prijedlog dva zaključka. Prvi smo povukli obzirom na diskusiju i prijedloge premijera Bosansko-podrinjskog kantona Goražde i taj zaključak je u jednoj drugoj formi, malo nadopunjen drugim diskusijama usvojen. Medjutim, zaključak broj 2. je ostao i izglasan, medjutim, u zapisniku nije u onakvoj formi u kojoj je predložen. S toga tražimo da se u zapisniku ispravi zaključak broj 2. onako  kako je i predložen. On je upisan na strani 29., medjutim, na strani 30. zapisnika je nešto drugačija forma nego što je predložen. 


Begović Alija – predsjedavajući Skupštine



Mislim da je nesporno da to treba ispraviti. Ima li još primjedbi na zapisnik?



Pošto se niko ne javlja za riječ, zaključujem raspravu i konstatiram da je zapisnik sa 32-ge sjednice Skupštine Bosansko-podrinjskog kantona Goražde usvojen uz ispravku na 30. stranici u smislu kako je predsjednik Kluba poslanika Stranke demokratske akcije g-din Obuća rekao. 


Dužan sam, kao prethodno pitanje, upoznati Skupštinu sa jednim dopisom  koji je upućen klubovima poslanika od strane KG1 d.o.o. Goražde i odnosi se na zahtjev da se dopusti da tok današnje sjednice snimaju i prenose putem svoje mreže. Ja sam konsultirao, prije svega,  Poslovnik jer sam dužan  da obezbijedim zakonitost rada Skupštine. Po mom mišljenju, u skladu sa članom 99. Poslovnika rad Skupštine je javan, stav 2. „Skupština obezbjedjuje javnost rada blagovremeno, potpunim i objektivnim informisanjem javnosti o svom radu u skladu sa zakonom i propisima“. Član 100. glasi: „Skupština obezbjedjue svim sredstvima javnog informisanja, pod jednakim uslovima, pristup informacijama kojima raspolaže, a naročito omogućava pristup skupštinskim materijalima, izdaje službena saopštenja i po potrebi organizuje konferencije za štampu“.

Dakle, po meni je bilo nepotrebno da se o tome raspravlja, ali mi smo ipak na sjednici Kolegija, kojeg smo održali prije današnjeg zasjedanja raspravljali o tome i većina predsjednika klubova i predsjedavajući smatraju da je to neupitno i da svaki medij ima potpuno otvoren pristup da prati i snima i iskoristi te snimke u smislu informisanja javnosti. Medjutim, bilo je i drugačijih mišljenja i mi smo na Kolegiju složili da se, ipak, kako bi izbjegli sve dileme i Skupština o tome izjasni.

Kao prethodno pitanje, dopuštam i otvaram raspravu. Da li neko želi prokomentirati ovo što sam ja rekao i dopis koji je upućen, ili želi iznijeti neki drugi stav?


/Na sjednicu došao poslanik Frašto Emir/


/Sjednici prisustvuje 23 poslanika/


U diskusiji, po dopisu GK1 učestvovali su: Turčalo Mehmed, predsjednik Kluba poslanika Stranke za Bosnu i Hercegovinu, Begović Alija predsjedavajući Skupštine, Halilović Adis,  Terović Dževad i Žuga Damir.


Begović Alija – predsjedavajući Skupštine


Ja sam osobno stava da se Skuptšina ne bi uopće trebala izjašnjavati i potvrdjivati članove Poslovnika, medjutim, na Kolegiju smo rekli da, ipak, konsultiramo Skupštinu i ja poštujem stav Kolegija i u tom smislu pozivam poslanike da se očitujemo da li  smo odobravanjem prisustva javnim  i drugim medijima da snimaju naše sjednice, postupili u skladu sa Poslovnikom? Ja tvrdim da jesmo i pozivam Skupštinu da se u tom smislu izjasnimo.


Ko je za to da se složimo sa ovakvom konstatacijom? /14 poslanika/


Ima li neko protiv? /Niko/


Da li se neko uzdržao od glasanja? /9 poslanika/


Konstatiram da smo se složili sa konstatacijom da smo potpuno, u skladu sa Poslovnikom Skupštine, odobrili snimanje naše sjednice.
                        Kolegij Skupštine Bosansko-podrinjskog kantona Goražde za današnju sjednicu predložio je slijedeći:

D n e v n i    r e d



1/ Vladin sat – poslanička pitanja i inicijative,



2/ Prijedlog Zakona o prestanku važenja Zakona o uslovima za obavljanje poslova vještačenja,



3/ Prijedlog Odluke o prenosu prava raspolaganja, upravljanja i korištenja vodnih objekata na Općinu Goražde,



4/ Prijedlog Odluke o davanju saglasnosti na Statut J.P. RTV Bosansko-podrinjskog kantona Goražde,



5/ Program rada Vlade Bosansko-podrinjskog kantona Goražde za 2010. godinu,



6/ Program rada Skupštine Bosansko-podrinjskog kantona Goražde za 2010. godinu,



7/ Informacija o efektima dodjeljnih koncesija na području Bosansko-podrinjskog kantona Goražde,



8/ Stav Vlade Bosansko-podrinjskog kantona Goražde o opravdanosti daljnjeg vodjenja postupka po tužbama iz pasivnog podbilansa.



Dodatna tačka, koju je Kolegij utvrdio, na jutrošnjoj sjednici je:


9/ Razmatranje Prednacrta Zakona Federacije Bosne i Hercegovine:
a/  Zakona o temeljnim pravima osoba sa invaliditetom,



b/  Zakona o zaštiti civilnih žrtava rata,



c/  Zakona o osnovama socijalne zaštite i minimuma socijalne sigurnosti,



d/  Zakona o zaštiti porodice sa djecom.



Otvaram raspravu po dnevnom redu, ko se javlja za riječ?


Adis Agović – Ja bih predložio da se tačka 5. i tačka 6., Program rada Vlade Bosansko-podrinjskog kantona Goražde za 2010. godinu i  Program rada Skupštine Bosansko-podrinjskog kantona Goražde za 2010. godinu, prilikom vođenja rasprave  objedine, jer su ove dvije tačke kompatibilne jedna sa drugom.



Dževad Terović – Nisam razumio tačku 8. Stav Vlade Bosansko-podrinjskog kantona Goražde o opravdanosti daljnjeg vodjenja postupka po tužbama iz pasivnog podbilansa.



Šta mi treba da donesemo, da prihvatimo, da odbijemo, šta se predlaže? Ili da nas samo upoznaju, jer smo više puta o ovom pitanju raspravljali, treba li donijeti Odluku, ili potvrditi Odluku Vlade da se obustavi, ili da se ide dalje, ili da se sve kolektivno obustavi i ide dalje, nisam razumio ovu tačku dnevnog reda. Hvala!


Begović Alija  - predsjedavajući Skupštine



Može li predlagač objasniti g-dinu Teroviću?



Nazif Uruči  - premijer Bosansko-podrinjskog kantona Goražde



Vlada Federacije je donijela Odluku da se provedu svi postupci za povrat imovine u čitavoj bivšoj Jugoslaviji i otuda su vođeni sporovi i u ime Bosansko-podrinjskog kantona Goražde na cijeloj teritoriji bivše Jugoslavije. Međutim, poslije protoka godina utvrđeno je, imate u materijalu da je došlo do štamparske greške da termin“od“ i „do“ su zamjenili mjesta, tako da je utvrđeno da godina presjeka je 1990. a ne one ranije i zbog toga je danas ponovo na dnevnom redu, jer treba neke postupke koji su vođeni prije toga obustaviti sa jedne strane, a s druge strane to nemate u prijedlogu, a stav je  Vlade da se treba svakom predmetu i zahtjevu, bez obzira na to selektivno pristupiti, znači da svaki predmet treba ponaosob sagledati i zauzeti stav ovdje na Skupštini sa prijedlogom Vlade, jer imamo situacija da je u nekim slučajevima došlo do pojava da su neka preduzeća kao što je npr.  G.P. „Drina“  reagovalo na određene zahtjeve i dio sredstava je uplaćen „Drini“ u Goraždu po završnom računu za proteklu godinu, tako da to ukazuje da treba po svakom predmetu pojedinačno zauzimati stav i u okviru ove tačke dnevnog reda možemo opširnije o tome razgovarati, ja mislim da  je to  osnovni razlog zbog čega bi trebalo selektivno pristupiti, jer bi se možda nešto od te imovine i moglo naplatiti.
Begović Alija  - predsjedavajući Skupštine

                         Zahvaljujem se. Slažem se sa g-dinom Terovićem da bi smo kao rezultat rada rasprave iz te tačke trebali donijeti određenu Odluku ili zaključke kojima bi se opredjelili u skladu sa Vašim nastojanjima i ovim što ste sad rekli, pa, evo, možda da pokušate u okviru ove tačke da formulišete dokument o kojim ćemo se izjasniti.  



Da li još neko ima prijedloge za izmjenu i dopunu dnevnog reda?



Konstatiram da nema značajnijih prijedloga za izmjene i dopune dnevnog reda, te da se možemo izjasniti o dnevnom redu u tekstu kako je ponuđen od strane Kolegija.


Ko je za, molim, da digne ruku? /23 poslanika/



Ima li neko protiv? /Niko/



Da li se neko uzdržao od glasanja? /Niko/



Konstatiram da je Skupština Bosansko-podrinjskog kantona Goražde, jednoglasno, sa 23 glasa „za“ usvojila predloženi dnevni red.

Tačka 1.
Prelazimo na 1- vu tačku dnevnog reda: Vladin sat – poslanička pitanja i inicijative.



Žuga Damir – Na 31-voj redovnoj sjednici pokrenuo sam jednu inicijativu i tražim da se o njoj danas Skupština izjasni, jer se ne slažem sa odgovorom koji sam dobio od Ministarstva za obrazovanje, nauku, kulturu  i sport BPK-a Goražde. Ja sam 24. 12. 2009. godine pokrenuo slijedeću:

P o s l a n i č k u     i n i c i j a t i v u


U „Službenim novinama Bosansko-podrinjskog kantona Goražde“, broj: 13/09/, od 18. novembra 2009. godine na strani 1253 objavljeni su kriteriji za imenovanje predsjednika i članova školskih odbora u osnovnim i srednjim školama sa područja Bosansko-podrinjskog kantona Goražde.

U Poglavlju IV ovih kriterija u stavu 1. rečeno je da za imenovanje predsjednika školskog odbora iz reda osnivača škole zainteresovani kandidati trebaju imati VII ili VI stepen stručne spreme uz radno iskustvo od 5 godina.

Do sada je bilo VII stepen. Ministarstvo je promjenilo kriterije i ja se ne slažem s tim i predložio sam da se  cijeli stav briše, a da stoji slijedeće:

· Za imenovanje predsjednika Školskog odbora iz reda osnivača škole, zainteresovani kandidati trebaju imati VII stepen stručne spreme uz radno iskustvo više od 5 godina, a prednost će imati oni koji imaju završen pravni ili ekonomski fakultet.

                           Dakle, radi se samo o predsjednicima školskih odbora. Ostali članovi mogu biti sa VI stepenom stručne spreme.



Obrazloženje je bilo, za upravljanje školskom imovinom i provodjenje školske politike i interesu Države na čelu školskih odbora moramo imati sposobne i najbolje ljude. O toj imovini se moramo brinuti potpuno isto kao i o svojoj ličnoj imovini. Zbog velike odgovornosti predsjednika školskih odbora i problema da veći broj škola u našem Kantonu na mjestima sekretara i blagajnika nemaju diplomirane pravnike i ekonomiste, smatram da bi bilo poželjno da predsjednik Školskog odbora bude, prije svega, neko sa gore navedenim zvanjem i školskom spremom. Molim kolege da se izjasne o ovoj inicijativi.



Moje nove inicijative su:



I – Da se na zahtjev broj: 01-34-120/10 od 15. 02. 2010. godine, koji smo svi dobili, a radi se o zahtjevu za proširenje liste kandidata prema Javnom konkursu za popunu upražnjenih radnih mjesta u Upravi policije Ministarstva unutrašnjih poslova Bosansko-podrinjskog kantona Goražde očituje Vlada Bosansko-podrinjskog kantona Goražde, ministar unutrašnjih poslova Bosansko-podrinjskog kantona Goražde, Komesar i Skupštinska komisija za bezbjednost, nadzor nad radom policije, borbu protiv korupcije i pitanja iz nadležnosti inspekcijskih organa i da se o svemu upoznamo pismeno do naredne sjednice Skupštine.



II – Na osnovu člana 95. 202. i 203. Poslovnika Skupštine Bosansko-podrinjskog kantona Goražde pokrećem slijedeću:

P o s l a n i č k u   i n i c i j a t i v u



Upućenu Kantonalnoj direkciji za ceste.



Radi se o sanaciji mosta preko rijeke Drine u mjestu Osanica. Pomenuti most je na lijevoj obali Drine propao ili imao ulegnuće oko 30 cm, što svakodnevno predstavlja opasnost za sva motorna vozila kao i za sve one koji prelaze most u noći, jer znamo da taj most nije osvijetljen.



Od Kantonalne direkcije za ceste, tražim da odmah izadje na lice mjesta, uvjeri se u oštećenje i pod hitno sanira isto.



Evo, ministar kaže da su ekipe već na terenu oko sanacije mosta u Vitkovićima.



Begović Alija – predsjedavajući Skupštine



Ovo što g-din Žuga traži sadržano je u odredbama člana 204. stav 2. Poslovnika Skupštine Bosansko-podrinjskog kantona Goražde koji glasi: „O podnesenim inicijativama, u pravilu, vodi se rasprava na prvoj narednoj sjednici Skupštine u okviru „Vladinog sata“ a subjekat na kojeg se odnosi inicijativa dužan je da se o istoj odredi uz obrazloženje.“



Dakle, vjerovatno, se odnosi na Ministarstvo za obrazovanje, nauku, kulturu i sport i Vladu Bosansko-podrinjskog kantona Goražde pa je potrebno da se očituju, a stav 3. člana 204. glasi: „Skupština se može zaljučkom odrediti o predloženoj inicijativi, a dužna je da se odredi ukoliko podnosilac inicijative to traži, na prvoj narednoj sjednici, u okviru „Vladinog sata“. 



Dakle, g-dine Žuga pošto ste vi danas izrekli zahtjev da se Skuptšina očituje vjerujem da je poslanicima potrebno vremena da prouče Vašu inicijativu, tako da ćemo se odrediti na slijedećoj  sjednici i da to konstatiramo na Kolegiju prilikom utvrdjivanja dnevnog reda za sjednicu Skupštine.



Bašić Redžo – Ja za današnju sjednicu imam dvije poslaničke inicijative.



I – Da Vlada Bosansko-podrinjskog kantona Goražde pripremi i u skupštinsku proceduru dostavi Nacrt Zakona o proglašenju obronaka Jahorine zaštićenim pejsažom, Klek, Borovac i Grebak.

O b r a z l o ž e n j e



Obzirom da je ova materija u Federaciji Bosne i Hercegovine regulisana Zakonom o zaštiti prihoda kojim se definišu uslovi i način zaštite očuvanja i održivog korištenja prirodnih područja, opšte mjere zaštite biljnih i životinjskih vrsta i posebne mjere zaštite prirode uspostavom zaštićenih područja. U nadležnosti Federacije Bosne i Hercegovine je proglašenje rezervata i nacionalnih parkova, a u nadležnosti Kantona je donošenje propisa za spomenike prirode i zaštićene pejzaže. Smatram  da ovaj Zakon treba što prije donijeti kako bi se ovo vrlo vrijedno prirodno područje stavilo pod zaštitu i očuvalo za buduće generacije.



II – Da Vlada Bosansko-podrinjskog kantona Goražde pripremi i realizuje projekat preventivnog čišćenja korita rijeke Drine, Prače i Koline s posebnim akcentom na naseljena mjesta u cilju zaštite stanovništva i njihovih materijalnih dobara od poplava.

O b r a z l o ž e n j e



Svjedoci smo da se u zadnja četiri mjeseca suočavamo sa visokim vodostajem rijeke Drine,  Prače i Koline i da imamo konstantno materijalne štete od poplava u naseljima pored ovih rijeka. Zato predlažem da se ovim projektom izvrši preventivno čišćenje korita pomenutih rijeka čime bi se omogućio neometan i brz protok vode u koritima rijeka i čime bi se realna opasnost iz izlijevanja svela na najmanju moguću mjeru. 



Terović Dževad – Ja za danas imam prijedlog jednog zaključka, a odnosi se na potpisani Sporazum izmedju poslanika u Zastupničkom domu Federalnog parlamenta i delegata u Domu naroda sa ovog prostora dogovorenog sa predstavnicima boračkih udruženja na prostoru Bosansko-podrinjskog kantona Goražde u vezi, mislim trenutno u Bosni i Hercegovini, jedne od najaktulenih tema – potpisivanje Sporazuma ili izmjena i dopuna Zakona koji regulišu prava iz boračko-invalidske zaštite. Mislim da je ovo pitanje vrlo ozbiljno, ima li kredita ili nema i ako ima ili nema šta su posljedice? Ako dodjemo u situaciju da boračka udruženja svoje nezadovoljstvo prenesu iz svojih kancelarija i udruženja na ulice imat ćemo druge teške posljedice. Ja predlažem da Skupština danas donese zaključak kojim podržava potpisani Sporazum izmedju delegata u Domu naroda i poslanika u Zastupničkom domu potpisanim sa boračkim udruženjima na prostoru Bosansko-podrinjskog kantona Goražde. Ako neko ne zna šta je potpisano dobro bi bilo da nam ministar za boračka pitanja pojasni, a radi se o podršci zahtjevima koje ovih dana traže predsjednici boračkih udruženja prema Federalnoj Vladi. 



Halilović Adis – Imam jedno poslaničko pitanje



Obzirom da je projekat modernizacije Kantonalne bolnice Goražde, zaista, jedan od najznačajnih i najvećih investicijskih projekata poslije 15 godina, zamolio bih resornog ministra da nas izvjesti o toku realizacije i aktivnostima. Dokle smo došli i da li ima nekih smetnji i problema u realizaciji ovog projekta i je li izvjesna implementacija istog?



Imamović Demir – ministar za socijalnu politiku, zdravstvo, raseljena lica i izbjeglice  u Vladi Bosansko-podrinjskog kantona Goražde dao je odgovor na poslaničko pitanje Halilović Adisa.



Poslanik Halilović Adis bio je zadovoljan  sa odgovorom.



Begović Alija – predsjedavajući Skupštine



Upoznat sam da Kantonalna bolnica Goražde trenutno ima velike probleme sa nabavkom materijala iz finansijskih razloga tako da trenutno nisu u mogućnosti da rade odredjene laboratorijske pretrage koji su inače standardi za bolnice tog nivoa, poput elektroliti, urea, kreatin itd. i da se zbog toga pacijenti šalju u Sarajevo. Dakle, to je definitivno ogromna šteta za Kanton, jer znamo koliko košta liječenje u Sarajevu, a daleko manje sigurno košta nabavka ovih materijala. Zato pozivam Ministarstvo, Vladu i Fond zdravstvenog osiguranja da hitno preduzmu korake kako bi se ova situacija sanirala.



Kumro Mesud – Ja imam jedno poslaničko pitanje i jednu inicijativu



Zamolio bih premijera da nas upozna zašto se tako dugo čeka sa upućivanjem u skupštinsku proceduru Akcionog plana Programa mjera za prevazilaženje problema u zdravstvu?

O b r a z l o ž e n j e



Ja  sam  ovako isto  pitanje  ovdje postavljao 24. decembra 2009. godine  na 31-voj redovnoj sjednici i premijer mi je odgovorio da će taj dokumenat biti dostavljen u skupštinsku proceduru na narednoj sjednici, tj. sjednici koja je održana 26. januara. Evo, kao što vidimo, ni do danas nismo dobili taj dokument, a svjedoci  smo na osnovu ove dvije diskusije koje smo imali prije mene da se problemi u zdravstvu nagomilavaju, množe i da je krajnje vrijeme da počnemo sa realizacijom tog Akcionog plana u koji smo puno uložili.



Moja inicijativa se odnosi na Ministarstvo privrede. Imam potrebe da i vas ovdje zamolim da utičemo na Ministarstvo privrede da je krajnje vrijeme da most u Vitkovićima jednom postane sistemska briga nadležnog Ministarstva. Ako se sjećate kada smo imali Informaciju na prošloj sjednici Skupštine na kojoj se razmatrala problematika oko stanja mostova ministar nas je upoznao da Ministarstvo privrede s vremena na vrijeme interveniše na tom mostu, ali da nadležnost nad tim mostom nije odredjena, odnosno da se ne zna ko je nadležan za taj most. 



Uruči Nazif – premijer Bosansko-podrinjskog kantona Goražde dao je odgovor na poslaničko pitanje Kumro Mesuda.



Kurtović Mustafa – ministar za privredu u Vladi Bosansko-podrinjskog kantona Goražde dao je odgovor na poslaničku inicijativu Kumro Mesuda.



Kumro Mesud – Ja sam izašao sa inicijativom da se odredi nadležnost nad tim jednim mostom u Vitkovićima. Iznenadjen sam da Država, Kanton i Opština još nemaju utvrdjeno ko je nadležan nad mostovima, a pogotovo nad mostom, tako reći sporednim u Vitkovićima.



Agović Adis – Ja sam na jednoj od prethodnih sjednica Skupštine pokrenuo inicijativu za izgradnju spomen obilježja za poginulu djecu u periodu 1992.-1995. godina, ali do danas nikada nisam dobio odgovor.

                        Na osnovu člana 202. i 203. Poslovnika Skuptšine Bosansko-podrinjskog kantona Goražde pokrećem slijedeću:

I n i c i j a t i v u



Da Vlada Bosansko-podrinjskog katnona Goražde i Ministarstvo za obrazovanje, nauku, kulturu i sport Bosansko-podrinjskog kantona Goražde razmotre mogućnosti i pristupe izradi monografije za stradalu i poginulu djecu u periodu 1992.-1995. godina.



Molim da mi se na prethodnu inicijativu odgovori u pismenoj formi, kao i na ovu novu inicijativu.



Adžem Memsur – Na 4-toj vanrednoj sjednici Skupštine održanoj 07. 12. 2009. godine raspravljalo se o mnogo toga, a ja ću da podsjetim da je, izmedju ostalog, bilo govora i o radu svih ambulanti porodične medicine koje se nalaze na ruralnom području, odnosno seoskom. Nisam dobio odgovore, a s obzirom da dolazim iz jedne takve sredine želio bih da mi ministar odgovori da li ima napretka s obzirom da je ova Skupština izglasala nešto sasvim drugo od onoga što se danas dešava i što se radi.  



Imamović Demir – ministar za socijalnu politiku, zdravstvo, raseljena lica i izbjeglice  u Vladi Bosansko-podrinjskog kantona Goražde dao je odgovor na poslaničko pitanje Adžem Memsura.



Poslanik Adžem Memsur bio je zadovoljan odgovorom na poslaničko pitanje i pozdravio je  inicijativu da bar jednom sedmično dolazi stomatolog u one ambulante koje imaju uslove za to.



Turčalo Mehmed – Pokrećem inicijativu da naredno skupštinsko zasjedanje bude prenošeno putem RTV BPK-a Goražde, odnosno da se obezbijedi link ukoliko je u Ministarstvu privrede ispravan, a ukoliko nije ispravan da se pokuša njegova popravka. Ukoliko ni jedno ni drugo nije izvodljivo da se do naredne sjednice Skupštine pokuša kupiti novi, da na narednom skupštinskom zasjedanju imamo i prenos preko goraždanske televizije koja će ravnopravno prenositi ovo zasjedanje.



Drugo, svi poslanici, klubovi i Vlada Bosansko-podrinjskog kantona Goražde, premijer dobili su od dvojice naših sugradjana, najvjerovatnije da se radi o diplomiranim kriminalistima g-dinu Salić Adnanu i Hubjer Adisu koji traže da se popuna radnih mjesta u Ministarstvu unutrašnjih poslova BPK-a Goražde pokuša na neki način riješiti, ili im danas dati objašnjenje od strane ministra unutrašnjih poslova  ili premijera. Nismo se o ovome kod usvajanja dnevnog reda izjašnjavali pa bi bilo dobro da vidimo šta konkretno ovi ljudi žele, odnosno šta im se može pomoći. Iz njihovog pisma se vidi da oni imaju neke zahtjeve u vezi prijema u radni odnos, volontiranja i šta možemo po tome uraditi.



Uruči Nazif – premijer Bosansko-podrinjskog kantona Goražde dao je odgovor na poslaničko pitanje Turčalo Mehmeda vezano za prenos sjednice Skupštine Bosansko-podrinjskog kantona Goražde i istakao da će Vlada Bosansko-podrinjskog kantona Goražde razmotriti prenos sjednica Skupštine putem RTV BPK-a Goražde i sve što bude moguće će se uraditi i Skupština će biti informisana.



Rahman Ferid – Ponukan današnjom diskusijom da li omogućiti prenos  skupštinskog zasjedanja znam da je Vlada Bosansko-podrinjskog kantona Goražde odvojila značajna sredstva za opremanje studija u Kantonalnoj televiziji. Interesuje me koji je to iznos sredstava, da li su sredstva namjenski utrošena, šta je nabavljeno i kakvi se efekti vide kroz programske sadržaje koje realizira Kantonalna televizija?



Imamović Ibrahim – Na prošloj sjednici Skupština je usvojila jednu inicijativu vezano za pokretanje ravnopravnosti Bosansko-podrinjskog kantona Goražde u Federaciji. Klub poslanika Socijaldemokratske partije je imao obavezu da pripremi jednu Rezoluciju i da ponudi ovoj Skupštini. U pripremi ovoga proučili smo dosta stvari i vidjeli smo da je stvar malo ozbiljnija, pa je ovo odgovor da ćemo za slijedeću sjednicu Skupštine je ponuditi svim poslanicima, jer smatramo da za ovakvu jednu inicijativu treba postići koncenzus svih parlamentarnih stranaka ovdje.



Neovisno od ovog toka, želim sad da pokrenem inicijativu, a odnosi se na našu borbu za ravnopravnost ovog Kantona. Mi smo svjedoci da je u Federalnoj Vladi sa ovog Kantona bio jedan ministar. Taj ministar je podnio ostavku. Medjutim, Vlada se formirala i sad sa područja Bosansko-podrinjskog kantona Goražde nema niko u Vladi Federacije. Zato predlažem da Skupština Bosansko-podrinjskog kantona Goražde donese slijedeći:

Z a k l j u č a k



Skupština Bosansko-podrinjskog kantona Goražde, izražavajući volju svih gradjana Bosansko-podrinjskog kantona Goražde, zahtijeva od relevantnih političkih partija /koje imaju skupštinsku većinu i moć odlučivanja/ da u sastavu Vlade Federacije Bosne i Hercegovine, najmanje jedan ministar, mora biti sa područja Bosansko-podrinjskog kantona Goražde.



Mi smo na prethodnoj sjednici Skupštine govorili o toj fantomskoj UNIS GRUPI i usvojen je jedan zaključak u decembru mjesecu 2009. godine koji se jasno opredjelio o formiranju i prenosu kapitala, ali aktivnosti za uzimanje i prenošenje kapitala na jednu grupu se i dalje nastavljaju i Vlada Federacije na ovaj način najozbiljnije krši sve  zakone i svoja ovlaštenja. O čemu se radi? 



Na sjednici od 11. januara 2010. godine donesena je Uredba o vanrednim mjerama zaštite državne imovine i kapitala u privrednim društvima koja obavljaju djelatnost proizvodnje ili prometa naoružanja i vojne opreme u Federaciji Bosne i Hercegovine. U članu 1. se kaže: „Ovom Uredbom, radi zaštite državne imovine i kapitala u oblasti namjenske industrije, utvrdjuje se nadležni organ, uslovi, mjere i postupak za preduzimanje vanrednih mjera zaštite državne imovine i kapitala u privrednim društvima koja obavljaju djelatnost proizvodnje ili prometa naoružanja i vojne opreme u Federaciji Bosne i Hercegovine.



Vanredne mjere preduzimaju se i u postupku restruktuiranja ili reorganizacije društava sa većinskim državnim kapitalom.

Član 2.



Federalno Ministarstvo energije, rudarstva i industrije /u daljem tekstu: Ministarstvo/, nadležno je za preduzimanje vanrednih mjera zaštite državne imovine i kapitala u privrednim društvima.

Član 4.



... federalni ministar energije, rudarstva i industrije /u daljem tekstu: ministar/, samoinicijativno može donijeti odluku o pokretanju postupka preduzimanja vanrednih mjera zaštite državne imovine i kapitala u privrednom društvu.

Član 5.



Odluku o pokretanju postupka preduzimanja vanrednih mjera zaštite državne imovine i kapitala u privrednom društvu ministar donosi samoinicijativno.



Odlukom o pokretanju postupka preduzimanja vanrednih mjera imenuje se privremeni upravnik na period do okončanja postupka preduzimanja vanrednih mjera.



Danom imenovanja privremenog upravnika razrješavaju se dužnosti svi članovi uprave i Nadzornog odbora privrednog društva, a sva ovlaštenja uprave i Nadzornog odbora privrednog društva, kao i prokuriste, zastupnika i punomoćnika privrednog društva prestaju i prenose se na privremenog upravnika.



U toku preduzimanja vanrednih mjera zaštite državne imovine i kapitala u privrednom društvu ministar može razriješiti dužnosti privremenog upravnika uz istovremeno imenovanje novog privremenog upravnika.



U toku preduzimanja vanrednih mjera zaštite državne imovine i kapitala u privrednom društvu ministar može privremenom upravniku izdati obavezujuće smjernice.



Na osnovu odluka iz stava 1. i 4. ovog člana, koje ne podliježu obavezi notarske obrade, nadležni registarski sud i Komisija za vrijednosne papire Federacije Bosne i Hercegovine izvršit će odgovarajuće promjene u registrima. 



Pročitao sam dijelove ove Uredbe. I ovdje pod krinkom zaštite propalih preduzeća itd. želi se uraditi jedna apsolutna nezakonitost da ona preduzeća koja ne mogu, a zakonski je nemoguće ovo uraditi i ne može Vlada Federacije kapital društva dati nikome. Ovlaštena je da upravlja ona. Na ovaj način ovlaštava jednog čovjeka, ministra energetike, da može da prenese sav kapital tamo uvodjenjem vanrednih mjera. Ovo je vrlo ružna stvar šta se radi. Mi smo upozoravali i želimo da upozorimo javnost da su ovo potpuno nezakonite stvari. Ne može se smijeniti Upravni odbor. Uredba Vlade ne može derogirati Zakon. Zakon o preduzećima jasno kaže kako se postavlja Nadzorni odbor itd. Sada se jednom Uredbom derogira Zakon da može ministar promjeniti Zakon, postavi jednog čovjeka i prenese taj kapital bez notarske obrade. Normalno je da se upozori Vlada da se prestanu igrati sa ovakvim stvarima i zato predlažem da ova Skupština donese slijedeći:


Z a k l j u č a k



Skupština Bosansko-podrinjskog kantona Goražde pradlaže da Vlada  Federacije Bosne i Hercegovine stavi van snage Odluku, broj: 458/09 od 8. jula 2009. godine i Uredbu broj: 5/10 od 11. januara 2010. godine.



Nalaže se Vladi Bosansko-podrinjskog kantona Goražde da sa ovim Zaključkom  upozna Vladu i Parlament Federacije Bosne i Hercegovine.



Nalaže se Vladi Bosansko-podrinjskog kantona Goradže da za slijedeću sjednicu Skupštine pripremi Informaciju o mogućnostima prenosa ovlaštenja upravljanja državnim kapitalom u privrednom društvu “Ginex d.d. Goražde sa federalnog na kantonalni nivo, pa ukoliko Vlada Federacije Bosne i Hercegovine ne poništi navedene akte, predloži ovoj Skupštini donošenje odgovarajućih akata u cilju transfera ovlaštenja po ovom Zaključku.



Mislim da je dovoljno rečeno po ovom pitanju. Još nešto da sugerišem. Pogledao sam dvije odluke Ustavnog suda Federacije i mi možemo to uraditi. Očigledno je, u situaciji kada Vlada Federacije neće da izvršava svoje nadležnosti, odnosno neuredno izvršava svoje nadležnosti da i kantoni mogu preduzeti odgovarajuće mjere kako bi sebe zaštitili. Zato predlažem Vladi, odnosno nadležnom Ministarstvu da pogleda te odluke Ustavnog suda i na temelju tih odluka da pripremi za ovu Skupštinu odgovarajuće akte. Ukoliko Vlada Federacije uporno nastavi sa ovakvim nezakonitostima tražit ćemo da se prenese  upravljanje na Kanton Goražde.



Begović Alija – predsjedavajući Skupštine



Možda da se ovo pripremi za slijedeću sjednicu Skupštine. Mislim da ova druga tema apsolutno zaslužuje posebnu tačku na sjednici Skupštine, ili eventualno, podtačku u okviru „Vladinog sata“ na slijedećoj sjednici Skuptšine s tim da dopustimo poslanicima da prikupimo, zaista, što više informacija i da se Vlada očituje o ovako važnom pitanju. 



Da li se g-dine Imamoviću slažete ili insistirate na hitnosti?



Imamović Ibrahim – Skupština je u decembru na svojoj redovnoj sjednici donijela ovakav isti zaključak i ništa se ne provodi. Medjutim, upornost Vlade Federacije koja stalno donosi neke stvari. Sa UNIS GRUP nije to teklo tako lahko, ali 10. 1. 2010. godine Vlada Federacije je imenovala nove članove nadzornih odbora u svim ovim drušvima koja to nisu prihvatila. Promjenila je skroz Nadzorni odbor u UNIS GRUP. Znači, pripremljeno je sve da se uradi nešto što po Zakonu nije dozvoljeno. Ovaj Zaključak je na tragu onog zaključka kojeg smo usvojili na decembarskoj sjednici samo je malo proširen i ja zahtjevam da se glasa o ovom zaključku. Imamo ga usvojenog jedanput. On je samo sada proširen na nalog  Vladi, da Vlada pripremi odgovarajuće dokumente koje će na jednoj od slijedećih sjednica biti i ništa drugo. Mi ćemo odlagati za slijedeću sjednicu i onda će Hećo da prenese kapital gdje on hoće. To nećemo da dozvolimo i na svaki način mi moramo spriječiti to.  Ovo je uradjeno bez Zakona čime se želi da opljačka Goražde.



Begović Alija – predsjedavajući Skupštine



Složit ću se, ako se vi složite, da ovu tačku malo podobrinije raspravimo. Zašto predlažem da se, eventualno, odgodi? Dakle, drugi zaključak nije loš i slažem se g-dine Imamoviću da se naloži našoj Vladi da uradi ovo što ste preporučili. Medjutim, da tražimo od Vlade Federacije da stavi van snage Odluku s kojom, ipak, nismo detaljno upoznati i o kojoj se Vlada naša nije očitovala. Ja bih prihvatio vaš zaključak, tj. stavove 2. i 3. i da se Vlada hitno očituje i o pomenutoj odluci i da nakon toga donesemo zaključak, ako se slažete. 



Što se tiče prvog zaključka ja bih mogao glasati, vjerovatno i drugi da bi se opredjelili, a zaključak se vjerovatno odnosi na nove izbore i nove pozicije u Federalnoj vlasti ako sam vas shvatio, pa bi možda u tom smislu trebalo malo preformulisati taj zaključak, a nisam siguran da možemo reći da je to „volja svih gradjana“, ali se može reći u interesu gradjana Bosansko-podrinjskog kantona Goražde ili da se kaže od svih političkih partija koje na izborima 2010. godine dobiju vlast na federalnom nivou da tražimo da jedan ministar bude sa područja Bosansko-podrinjskog kantona Goražde.



Kažete prije izbora, onda nisam dobro shvatio vašu inicijativu.



Žuga Damir – Što se tiče prvog zaključka da jedan ministar u Vladi Federacije bude sa područja Bosansko-podrinjskog kantona Goražde tu se apsolutno slažem.



Što se tiče drugog zaključka ja ne volim kada neko izadje ovdje i kaže nešto, a druge strane nema. Dakle, ja podržavam vaš prijedlog. Uvaženi poslanik Imamović postavio je ovdje nekih pitanja, dao i odgovore na neka ranija pitanja. Ja sam ga pažljivo slušao i iz njegove priče to je u redu, ali bih volio da čujem i drugu stranu. Da se sva ova njegova pitanja, njegovi argumenti i  sve ovo što je on govorio izvadi iz stenograma i dostavi, možda, Vladi Federacije i da imamo odgovor Mujezinovića iz SDA i Heća iz Stranke za BiH, odnosno da imamo odgovor Vlade Federacije u tom smjeru i da se očitujemo na slijedećoj sjednici Skupštine, a da Skupština sve ovo što je uvaženi poslanik Imamović govorio dostavi Vladi. Ovdje imamo jednu stvar da jedna strana izadje i kaže šta hoće i može reći šta hoće, nema odgovornost nikakvu, a druga strana ne može da se očituje.



Meni smeta, mi toliko imamo problema u našem Kantonu, ovo jeste indirektno vezano za naš Kanton, ali imamo drugih problema kojima bi se mogli puno više baviti. Npr. meni smeta što se dio Vlade koji je dobro plaćen bavi poslovima ovih ljudi koji nisu nikako plaćeni i rade svoj posao adekvatno, Školskim odborom Mješovite srednje škole i neke druge stvari. Nek svak radi svoj dio posla.



Tafro Hasan – Želim da dam podršku inicijativi Socijaldemokratske partije BiH koju je iznio uvaženi moj kolega Ibrahim Imamović i da kažem da, zaista, što se tiče UNIS GRUP i UNIS GINEX da je situacija alarmantna i da mi  danas trebamo ovaj zaključak usvojiti i koliko sutra održati vanrednu sjednicu Skupštine i donijeti energične odluke da se ne desi ono čega se ja bojim. Poprilično sam upoznat sa situacijom oko UNIS GRUPE Fantomske. Fantomske, zaista, i znam da je direktor Jusuf Piralić koji je bio direktor „Pretisa“. „Pretis“ je uništen, izgubili su dva-tri posla. „Pretis“ u Vogošći ima ogromnu površinu i sve ovo što je kolega Ibrahim rekao, zaista, je to scenarij od koga se ne odustaje i hoće da se ubrza sve to do novih izbora, do oktobra mjeseca da bi, zaista, Stranka za BiH poklopila UNIS GRUP i namjensku proizvodnju. Ja sam to u aprilu 2009. godine i rekao u „Dnevnom avazu“. Kasnije se to sve potvrdilo. Evo, g-din Ibrahim Imamović i SDP je to povrdio. Direktor UNIS GINEX nije prihvatio ovaj Ugovor koji su oni njemu nudili i sad se sprema njegova smjena. Nažalost, šta se može vrlo lahko desiti, UNIS GINEX je najbolja firma u namjenskoj proizvodnji, a namjenska proizvodnja BiH sada ima ogromne mogućnosti da zaposli hiljade radnika ako svi skočimo da to bude, zaista, državno i da niti jedna stranka to ne poklopi, da to bude gradjana Bosne i Hercegovine, jer su velike potrebe za ovim proizvodima. Nažalost, zahvaljući Jusufu Piraliću „Pretis“ je propao, a postavljen je za direktora UNIS GRUP da bi profitirala Stranka za Bosnu i Hercegovinu i pojedini kadrovi iz Stranke za Bosnu i Hercegovinu. Znate šta se može vrlo lahko da desi? Može se vrlo lahko desiti da se kada dionice od 51% predju na UNIS GRUP da se povuče i dokumentacija, a nažalost da se povuče i oprema i da se to instalira u UNIS „Pretisu“. To je veoma vjerovatan scenario. Prema tome, mi gradjani Kantona i Goražda ne smijemo to dopustiti. Mi ćemo svojim tijelima braniti iznošenje mašina UNIS GINEX-a. Četristo radnika radi u UNIS GINEX-u. To je jako opasno i vjerujte da je to lahko moguće da je jedan od scenarija. Zato ova Skupština treba, moj je prijedlog, da  se izjasni o ovom zaključku i ako treba da se održi hitna sjednica Skupštine. Znate šta je to kada 400 radnika ne bi radilo, nego bi se ljudi iz Sarajeva zaposlili ako se prebace mašine, a sve je to moguće. Ovo je u interesu opstanka Goražda. Vidite da Goražde stari, da će Goražde biti grad starih ljudi kojih ima preko 6.000 ako mi ne budemo zapošljavali mlade ljude. I sad je UNIS GINEX primio mlade ljude preko Službe za zapošljavanje. Prema tome, zaista, mislim da je ovo alarmantno i da mi kao Skupština, predstavnici ovih gradjana, to trebamo spriječiti.



Begović Alija – predsjedavajući Skupštine



Očigledno da se o ovome ima jako puno raspravljati i zaslužuje tačku dnevnog reda. Ako je ovo toliko bitno, ali ja, zaista, nemam toliko informacija, makar imam dosta informacija od samog g-dina Imamovića sa kojim sam na tu temu pričao, pretpostavljam da drugi poslanici imaju manje informacija nego što ih ja imam i, zaista, nam je svima jako potrebno da se temeljito informišemo i što kaže g-din Žuga da čujemo kakvi su planovi Vlade Federacije koja vuče takve korake uz sve ove naše opreznosti i sumnje. Da ih ipak čujemo šta se planira itd. U tom smislu još uvijek moj prijedlog stoji da, ako treba, na kraju ove sjednice ako smo propustili staviti tačku dnevnog reda održati vanrednu sjednicu sa tom tačkom da ne odgadjamo, ali da ne bude replika. Ja shvatam kolika je tema bitna i da treba o njoj pričati i zato sam izašao malo iz okvira Poslovnika, ali molim da se poštujemo. 



Turčalo Mehmed – Mi imamo danas situaciju za koju najveći broj nas nije spreman danas ovo ni da pročita a ne da se o ovome adekvatno izjasni. Imamo mi ovdje ljude, našu Vladu, s kojom ova Skupština ima problem da ih obaveže na neke poslove koje oni uporno ignorišu, polovično odgovaraju ili ne odrade onako kako to više od godina dana teče, a mi smo se danas stavili u ulogu da naredimo Federalnoj Vladi i da Federalna Vlada od ovog našeg Parlamenta od toliko svojih poslova od kojih se ovih dana bavi nadje najpreču stvar i traže imenovanje ministra iz Goražda koga smo mi imali i koliko znam da je otišao sam. Ako je to moguće dobro bi bilo, ako ovdje neko konkretno od prethodnika koji govore i vrlo je ovdje meni simptomatično da g-din Imamović i g-din Tafro govore o spašavanju onoga što se može spasiti, a ono što se do sada desilo, uzeto je onako kako je uzeto, ne bih da se vraćam nazad, znači imamo nekoliko hiljada ljudi koji su otišli kućama, a danas smo se zabrinuli da ne bi bilo dobro narednu sjednicu čekati prestat će nam i ovo 400 ljudi da radi. Ja konkretno ne mislim da se danas možemo o ovome izjasniti i mislim da nismo u stanju da to danas radimo, odnosno nemamo ni Federalnih novina. 



Imamović Ibrahim  - Ovdje govorimo o ravnopravnosti Bosansko-podrinjskog kantona Goražde u Federaciji. Govori se o nečemu što je očigledno i nema nikakvih problema da se održi sjednica i da se pojasne sve ove stvari. Ja imam pravo da se brinem za Goražde i ovih 400 ljudi hoće li ostati u Goraždu i da se razvije ta firma na 1.000 ljudi, ili će ta oprema biti odnosena negdje na drugo mjesto. Ukoliko upravljanje kapitalom bude u rukama jednog čovjeka, a ovom Uredbom je rečeno da će to biti ministar onda možemo očekivati da on samovoljno uradi šta hoće. 



Na decembarskoj sjednici Skupštine sa 17 glasova „za“ i 4 „uzdržana“ je usvojena inicijativa Frašto Emira i ona je sada samo proširena. Ja govorim da se izvrši samo ono što je ova Skupština već izglasala. Sve dokumente što se tiče ove fantomske grupe možemo donijeti, pa ćemo izdiskutovati. Dobro je da javnost čuje šta se sve radi i kako se radi.



Tražim da ova Skupština pošalje poruku da to neće moći i da je to nezakonito. Ova Vlada će biti dužna da brani ovaj kapital i kažem ako se Vlada odriče da upravlja kapitalom, a njoj je to u zadatku, pa daje to jednom čovjeku ovaj Kanton, imam dvije presude Ustavnog suda, to sa pravom može da uradi i da oduzme ta ovlaštenja Vladi Federacije. Treba vanredna sjednica, treba da pričamo i treba da iskažemo našu odlučnost da želimo da ovaj Kanton u svemu bude ravnopravan u Federaciji.



Obuća Bajro  - Ja sam nekoliko puta ovdje za ovom govornicom upozoravao na odredbe Poslovnika. Medjutim, ponašali smo se kako smo se ponašali. O nekim inicijativama smo se odredjivali odmah, glasali, zauzimali stavove, donosili zaključke, neke su dolazile na narednu sjednicu, a neke nisu nikad. Zbog važnosti ove teme o kojoj se govori nije prvi put danas da se o njoj govori, mi u potpunosti podržavamo, ako treba da se i danas izjasnimo i opredjelimo o ovome ukoliko Socijaldemokratska partija insistira kao predlagač ne vidim ništa sporno da se mi i danas odredimo. Očekujem da se i Vlada Bosansko-podrinjskog kantona Goražde uključi u punom kapacitetu i daleko više nego do sada po pitanju ovih problema. Mislim da su ovo vrlo ozbiljni problemi, vrlo ozbiljna problematika. Dva poslanika su ovdje nam dali dovoljno informacija i svjesni smo šta i mediji o tome pišu itd. Mi ne možemo, kao što neko ovdje reče, narediti Vladi Federacije. Mi to i ne želimo, ali želimo da štitimo interes Bosansko-podrinjskog kantona Goražde i interese gradjana koji u njemu žive. Tako da ne vidim ništa sporno da se, čak, i danas ako insistira predlagač opredjelimo o ovim zaključcima.



Kumro Mesud – replicirao je na diskusije g-dina Imamović Ibrahima i g-dina Tafro Hasana.



Podrug Salko – Ja samo moram protestirati zašto su se otvorile diskusije oko poslaničkih pitanja i zašto se ne poštuje Poslovnik Skupštine. Ja podržavam sve one ljude koji vode računa o zaštiti imovine Bosansko-podrinjskog kantona Goražde, ali bih zamolio kolege Imamovića i Tafra da  za 10 dana održimo namjensku sjednicu i da to sve preispitamo i vidimo da se danas ne rasplinjujemo.



U diskusiji su učestvovali:  Adžem Dževad ministar za boračka pitanja u Vladi Bosansko-podrinjskog kantona Goražde, Žuga Damir, Kurtović Mustafa ministar za privredu u Vladi Bosansko-podrinjskog kantona Goražde koji je istakao da treba dodatno pojačati prethodnu inicijativu i da još jednom skrenemo pažnju svim relevantnim u Federaciji Bosni i Hercegovini da zdravo tkivo namjenske proizvodnje bivše Jugoslavije još živi u UNIS GINEX-u i da mi želimo da i dalje nastavi.



Turčalo Mehmed – Ja bih samo postavio pitanje da li je Vlada Bosansko-podrinjskog kantona Goražde od decembra 2009. godine kada je prihvaćena ova inicijativa išta uradila i da li je i jedan poslanik upoznat u vezi s tim?



/Sjednici prisustvuje 21 poslanik/



Begović Alija – predsjedavajući Skupštine



Pošto se niko više ne javlja za riječ, zaključujem ovu tačku dnevnog reda i pozivam poslanike da se izjasnimo o prvom zaključku Kluba poslanika Socijaldemokratske partije BiH.



Ko je za, molim, da digne ruku? /21 poslanik/



Ima li neko protiv? /Niko/



Da li se neko uzdržao od glasanja? /Niko/



Konstatiram da je Skupštine Bosansko-podrinjskog kantona Goražde, jednoglasno, sa 21 glasom „za“ usvojila slijedeći:

Z a k l j u č a k



Skupština Bosansko-podrinjskog kantona Goražde, izražavajući volju svih gradjana Bosansko-podrinjskog kantona Goražde, zahtijeva od relevantnih političkih partija /koje imaju skupštinsku većinu i moć odlučivanja/ da u sastavu Vlade Federacije Bosne i Hercegovine, najmanje jedan ministar, mora biti sa područja Bosansko-podrinjskog kantona Goražde.



Stavljam na glasanje drugi zaključak Kluba poslanika Socijaldemokratske partije BiH i pozivam poslanike da se izjasnimo dizanjem ruke.



Ko je za, molim, da digne ruku? /14 poslanika/



Ima li neko protiv? /Niko/



Da li se neko uzdržao od glasanja? /7 poslanika/



Konstatiram da je Skupština Bosansko-podrinjskog kantona Goražde sa 14 glasova „za“ i 7 „uzdržanih“ glasova donijela slijedeći:

Z a k l j u č a k



Skupština Bosansko-podrinjskog kantona Goražde pradlaže da Vlada  Federacije Bosne i Hercegovine stavi van snage Odluku, broj: 458/09 od 8. jula 2009. godine i Uredbu broj: 5/10 od 11. januara 2010. godine.



Nalaže se Vladi Bosansko-podrinjskog kantona Goražde da sa ovim Zaključkom  upozna Vladu i Parlament Federacije Bosne i Hercegovine.



Nalaže se Vladi Bosansko-podrinjskog kantona Goražde da za slijedeću sjednicu Skupštine pripremi Informaciju o mogućnostima prenosa ovlaštenja upravljanja državnim kapitalom u privrednom društvu “Ginex d.d. Goražde sa federalnog na kantonalni nivo, pa ukoliko Vlada Federacije Bosne i Hercegovine ne poništi navedene akte, predloži ovoj Skupštini donošenje odgovarajućih akata u cilju transfera ovlaštenja po ovom Zaključku.



G-din Terović je imao jedan zaključak. Molim Vas hoćete li ga ponoviti.



Terović Dževad – Delegati u Federalnom parlamentu dogovorili su se sa predstavnicima boračkih udruženja sa prostora Bosansko-podrinjskog kantona Goražde da će podržati njihove zahtjeve koje dogovore oni sa predstavnicima Federalne Vlade i Parlamenta. Ja ovdje ništa ne prejuidiciram. Dakle, ono što dogovore udruženja dali su izjavu da će podržati. Moja je želja bila da Skupština podrži tu izjavu i te zaključke. Znači, sve ono što dogovore da ispoštuju, a posebno delegati Doma naroda, bi trebali i da pitaju ovu Skupštinu koja ih je gore delegirala. U tom smislu sam predlagao zaključak.



/Sjednici prisustvuje 20 poslanika/

Begović Alija – predsjedavajući Skupštine



Dakle,  zaključak bi glasio da Skupština Bosansko-podrinjskog kantona Goražde podržava delegate i poslanike u Federalnom parlamentu koji su izrazili spremnost da podrže usaglašene stavove izmedju Vlade Federacije Bosne i Hercegovine i boračkih populacija, vezano za izmjene propisa iz oblasti boračko-invalidske zaštite.


Ko je za ovakav zaključak, molim, da digne ruku? /20 poslanika/



Ima li neko protiv? /Niko/



Da li se neko uzdržao od glasanja? /Niko/



Konstatiram da je Skupština Bosansko-podrinjskog kantona Goražde, jednoglasno, sa 20 glasova „za“ donijela slijedeći:

Z a k l j u č a k



Skupština Bosansko-podrinjskog kantona Goražde podržava delegate i poslanike u Federalnom parlamentu koji su izrazili spremnost da podrže usaglašene stavove izmedju Vlade Federacije Bosne i Hercegovine i boračkih populacija, vezano za izmjenu propisa iz oblasti boračko-invalidske zaštite.


Begović Alija – predsjedavajući Skupštine



Pozivam sve na koje se odnose poslanička pitanja i inicijative da, u Poslovnikom odredjenom roku dostave odgovore.

Tačka 2.-
                         Prelazimo na 2-gu tačku dnevnog reda: Prijedlog Zakona o prestanku važenja Zakona o uslovima za obavljanje poslova vještačenja.



Begović Alija – predsjedavajući Skupštine



/Sjednici prisustvuje 18 poslanika/



Vlada Bosansko-podrinjskog kantona Goražde predložila je da se Prijedlog Zakona o prestanku važenja Zakona o uslovima za obavljanje poslova vještačenja razmatra po skraćenom postupku.



Ko je za, molim, da digne ruku? /18 posalnika/



Ima li neko protiv? /Niko/



Da li se neko uzdržao od glasanja? /Niko/


Konstatiram da je Skupština Bosansko-podrinjskog kantona Goražde, jednoglasno, sa 18 glasova „za“ prihvatila prijedlog Vlade Bosansko-podirinjskog kantona Goražde da se Prijedlog Zakona o prestanku važenja Zakona o uslovima za obavljanje poslova vještačenja razmatra po skraćenom postupku.



Otvaram raspravu po Prijedlogu Zakona o prestanku važenja Zakona o uslovima za obavljanje poslova vještačenja.



Pošto se niko ne javlja za riječ, zaključujem raspravu, i pozivam poslanike da se izjasnimo dizanjem ruke.



Ko je za, molim, da digne ruku? /18 poslanika/



Ima li neko protiv? /Niko/



Da li se neko uzdržao od glasanja? /Niko/



Konstatiram da je Skupština Bosansko-podrinjskog kantona Goražde, jednoglasno, sa 18 glasova „za“ donijela Zakon o prestanku važenja Zakona o uslovima za obavljanje poslova vještačenja.

Tačka 3.-



Prelazimo na 3-ću tačku dnevnog reda: Prijedlog Odluke o prenosu prava raspolaganja, upravljanja i korištenja vodnih objekata na Općinu Goražde.


Obrazloženje po Prijedlogu Odluke o prenosu prava raspolaganja, upravljanja i korištenja vodnih objekata na Općinu Goražde dao je ministar za privredu u Vladi Bosansko-podrinjskog kantona Goražde Kurtović Mustafa.



Begović Alija – predsjedavajući Skupštine



Otvaram raspravu po Prijedlogu Odluke o prenosu prava raspolaganja, upravljanja i korištenja vodnih objekata na Općinu Goražde.



Bašić Redžo – Imamo situaciju, kada se usvoji Zakon u Federalnom parlamentu bez saglasnosti ili davanja mišljenja na te zakonske propise od strane Kantona šta nam se dešava. Ovim Zakonom o vodama koji je usvojen u 2006. godini sve ovo je tačno da se ovo prenosi lokalnim zajednicama, ali postavlja se pitanje ako neko prikuplja novac, Agencija za slivno područje rijeke Save sjedi u zgradi kao Pentagon na Grbavici, ko će sad da održava ove obaloutvrde? Lahko je ovo sve prenijeti u nadležnost Općine, ili bilo koje lokalne zajednice, ko dalje da nastavi čistiti travu, nanose i ostalo, sa kojim novcem? Isto tako, u proceduri je i Kantonalni zakon o vodama i imat ćemo istu ovakvu situaciju gdje ćemo prenositi lokalnim zajednicama, a niko ih ne pita imaju li novca za održavanje ovoga. Nekada je lahko sve to sagraditi, a valja nastaviti objekat održavati.


Uz ovu Odluku bih predložio zaključak da se dopuni član 1. ove Odluke sa finansijskim pojedinačnim vrijednostima svakog objekta.  To nismo imali uz ovu Odluku.



U diskusiji po Prijedlogu Odluke o prenosu prava raspolaganja, upravljanja i korištenja vodnih objekata na Općinu Goražde učestvovao je Imamović Ibrahim.



Begović Alija – predsjedavajući Skupštine



Pošto se niko više ne javlja za riječ, zaključujem raspravu po ovoj tačci dnevnog reda. Imamo zaključak g-dina Redža Bašić da se dopuni član 1. ove Odluke sa finansijskim pojedinačnim vrijednostima svakog objekta.



Prihvata li Vlada ovaj Zaključak? /Prihvata/.



Stavljam na glasanje Prijedlog Odluke o prenosu prava raspolaganja, upravljanja i korištenja vodnih objekata na Općinu Goražde uz dopunu koju je prihvatila Vlada Bosansko-podrinjskog kantona Goražde, a na prijedlog g-dina Redža Bašića.



/Sjednici prisusutvuje 19 poslanika/


Ko je za, molim, da digne ruku? /19 poslanika/



Ima li neko protiv? /Niko/



Da li se neko uzdržao od glasanja? /Niko/



Konstatiram da je Skupština Bosansko-podirnjskog kantona Goražde, jednoglasno, sa 19 glasova „za“ donijela Odluku o prenosu prava raspolaganja, upravljanja i korištenja vodnih objekata na Općinu Goražde. 

Tačka 4.


Prelazimo na 4-tu tačku dnevnog reda: Prijedlog Odluke o davanju saglasnosti na Statut J.P. RTV Bosansko-podrinjskog kantona Goražde.



Begović Alija – predsjedavajući Skupštine



Otvaram raspravu po Prijedlogu Odluke o davanju saglasnosti na Statut J.P. RTV Bosansko-podrinjskog kantona Goražde.

                        Pošto se niko više ne javlja za riječ, zaključujem raspravu i pozivam poslanike da se izjasnimo dizanjem ruke.



/Sjednici prisusutvuje 20 poslanika/



Ko je za, molim, da digne ruku? /18 poslanika/



Ima li neko protiv? /Niko/


Da li se neko uzdržao od glasanja? /2 poslanika/.
                          Konstatiram da je Skupština Bosansko-podrinjskog kantona Goražde,  sa 18 glasova „za“, niko protiv i 2 „suzdržana“ glasa donijela Odluku o davanju saglasnosti na Statut J.P. RTV Bosansko-podrinjskog kantona Goražde.

Tačka 5. i 6.

                       Prelazimo na 5-tu i 6-tu tačku dnevnog reda: Prijedlog Programa rada Vlade Bosansko-podrinjskog kantona Goražde za 2010. godinu i Prijedlog Programa rada Skupštine Bosansko-podrinjskog kantona Goražde za 2010. godinu.

Begović Alija – predsjedavajući Skupštine



Otvaram raspravu po 5-toj i 6-toj tačci dnevnog reda: Prijedlog Programa rada Vlade Bosansko-podrinjskog kantona Goražde za 2010. godinu i Prijedlog Programa rada Skupštine Bosansko-podrinjskog kantona Goražde za 2010. godinu.



Obrazloženje po Prijedlogu Programa rada Vlade Bosansko-podrinjskog kantona Goražde  za 2010. godinu dao je Nazif Uruči premijer Bosansko-podrinjskog kantona Goražde.


Imamović Ibrahim – Da bi dobili jasniju sliku po Programu rada Vlade Bosansko-podrinjskog kantona Goražde za 2010. godinu, ja predlažem, da prilikom prezentacije ovog Programa da svaki od ministara, ako može, iznese bar tri cilja koji će se u ovoj godini uraditi, odnosno šta njihovo Ministarstvo misli da uradi. To su neki prioritetni ciljevi, da se bar iznesu jedan ili dva prioritetna projekta koje misli uputiti prema Federalnoj Vladi, odnosno sa većeg nivoa na osnovu naših projekata koji će se realizovati. Pozivam ministre da nam prezentiraju te ciljeve kako bi mogli voditi kvalitetniju raspravu.


/Sjednicom predsjedava zamjenica predsjedavajućeg Skupštine Milović Daliborka/



Mesud Kumro – Prema Poslovniku o radu Vlade Bosansko-podrinjskog kantona Goražde Vlada donosi godišnji Program rada do početka kalendarske godine. Da je Vlada imala namjeru ispoštovati navedenu obavezu ona bi proces kreiranja ovako važnog dokumenta otpočela prije četiri mjeseca da ne bi smo došli u situaciju da o ovom važnom dokumentu raspravljamo sa zakašnjenjem od blizu dva mjeseca. Pojedina ministarstva su pri izradi ovog dokumenta djelimično prekršili odredbe člana 13. navedenog Poslovnika koji se odnosi na metodologiju izrade Programa rada, a koji obavezuje navodjenje najznačajnih zadataka koji trebaju da se izvrše u toku godine, nosioce pripreme materijala, rokove u kojima će se pojedina pitanja razmatrati i kraća obrazloženja za programirane zadatke. Po mom mišljenju kod izrade Prijedloga Programa rada, Vlada nije uzela u obzir ključnu činjenicu da se gradjani ovog kantona nalaze u katastrofalnoj situaciji koja prijeti ekonomsko-socijalnom kolapsu. Bojim se da sa realizacijom ovakvog Programa neće otpočeti neophodni procesi smanjenja javne potrošnje, kao ni otvaranje procesa kojima se omogućava razvoj i zapošljavanje. Mislim, da bi umjesto mjera kratkoročnog karaktera Program morao sadržavati izradu strateških dokumenata koji se odnose na razvoj, zapošljavanje i borbu protiv korupcije. Neophodna je izrada planova povećanja ubiranja prihoda, kreditnih zaduženja i priliva sredstava putem projekata prema medjunarodnim fondovima i fondovima na državnom i federalnom nivou. Neshvatljivo je da pri izradi ovako značajnog dokumenta nije data odgovarajuća pažnja anti-recesionim mjerama sa kojima bi se djelovalo, prvenstveno, u oblasti upravljanja finansijama, privredi, socijalnom sektoru i reformi javne uprave. Nužno je donošenje mjera štednje u kantonalnim institucijama kako bi se ograničilo trošenje sredstava. Činjenice su da je naš Kanton nesamoodrživ i da nema jasne politike promjene načina finansiranja, te da je ovisan od grantovima sa viših nivoa, te se tako  dovodi u pitanje finansiranje većine potreba naših gradjana. Krajnje je vrijeme da Vlada definiše jasnu politiku promjene takvog stanja. Naša Vlada bi morala izvršiti veći pritisak na Vladu Federacije Bosne i Hercegovine i održavati sastanke sa njihovim predstavnicima radi kvalitetnijeg planiranja Budžeta, Programa i značajnih aktivnosti iz oblasti čije su nadležnosti podijeljene na Kanton i Federaciju Bosne i Hercegovine. Isto tako, neophodno je pokretanje izmjena propisa kojima se odredjuje koeficijent raspodjele prihoda na nivou Federacije i Države. Krajnje je virjeme za izmjenu Zakona o naknadama i platama profesionalno angažovanih poslanika, te da se kroz izmjenu smanje njihova primanja i ukinu naknade za rad u komisijama i Kolegiju. Iskreno se nadam da ćete uvažiti ove moje, zaista, dobronamjerne primjedbe i da ćemo se svi zajedno posvetiti i uložiti maksimalne napore da ove planove i realizujemo. Kada ovo govorim imam, prije svega, na umu tešku sveukupnu situaciju u kojoj se nalazimo i nagovještaje svega onoga sa čim ćemo se suočiti u narednom periodu. Osim egzistencijalnih teškoća gradjani se na nas s pravom ljute zbog nepravdi i paradoksa sa kojima se svakodnevno suočavaju i besperspektivnosti ostanka na ovim prostorima. Znam da nema čarobnog štapića s kojim bi se riješili svi ovi problemi, ali sam ubijedjen da je krajnje vrijeme da od nas moraju poteći promjene u svakom pogledu.


Adis Agović  - Obzirom da raspravljamo o dva  značajna dokumenta koji se donose za ovu godinu: Program rada Vlade Bosansko-podrinjskog kantona Goražde za 2010. godinu i Program rada Skupštine Bosansko-podrinjskog kantona Goražde za 2010. godinu. Program rada Vlade po Poslovniku Skupštine Bosansko-podrinjskog kantona Goražde prima se k znanju, međutim ja želim  ovim putem da pohvalim Vladu Kantona, to mogu govoriti kao sociolog, koja je metodološki  tačno i jako precizno odradila ovaj Program. Prvenstveno želim da pohvalim Kolegij Skupštine koji je sve primjedbe svih poslanika odradio na jedan profesionalni način, međutim ja bih ako je to moguće u okviru Ministarstva za privredu dao prijedlog, sugestiju ili Amandman, da pod rednim brojem 5. kada su u pitanju putni pravci na području Bosansko-podrinjskog kantona Goražde predložim izgradnju lokalnog puta Goražde - Hubjeri, to je jedno, a drugo isto tako pod rednim brojem 13. predlažem da Vlada uzme u razmatranje i sanaciju  i rekonstrukciju lokalnog puta Berič - Čitluk - Omerov grob -Cerovnjak. Razlozi za ove moje prijedloge jesu to što je to ratni put, a s druge strane imamo od strane Mjesne zajednice Hubjeri traženje Projekta u iznosu od 219.000,00 KM, mislim da bi Vlada na indirektan način to trebala pomoći da bi se ovaj put doveo u normalno stanje. 


Obuća Bajro – Klub poslanika Stranke demokratske akcije pohvaljuje oba ova programa. Naravno, da uvijek mogu biti bolji, ali bih posebno kod izrade Programa rada Vlade pohvalio novu metodologiju. U principu radi se o jednom novom konceptu izrade Programa rada Vlade koji, mislim da je daleko bolji od ranijih programa. Postignut je jedan visok stepen saglasnosti izmedju ova dva programa rada kako Vlade tako i Skupštine što je jako dobro, a do nas je da se ovo što u većoj mjeri realizuje, pogotovo što je izborna godina i trebamo pokušati što više realizirati u prva tri tromjesečja. 



Što se tiče prijedloga g-dina Adisa Agovića ja to podržavam i mislim da se Kanton treba uključiti, u okviru raspoloživih budžetskih sredstava. Sanacija i rekonstrukcija ovog puta se odavno očekuje i mislim da, zaista, moramo i prema ovom prostoru biti malo korektniji, nego što smo to bili u nekim prethodnim vremenima.



Kada je u pitanju Program rada Vlade Bosansko-podrinjskog kantona Goražde, zaista, bih zamolio da se u okviru Ministarstva za privredu na strani 5. pod tačkom 3. dopuni, prije svega, ova putna komunikacija Goražde-Hubjeri i da se Kanton uključi u nekoj mjeri raspoloživih budžetskih sredstava zajedno sa Općinom, a takodjer da se pokušaju naši donatori za nedostajuća sredstva da se taj projekat jednom konačno uradi i završi.



Predlažem da se na strani 8. u tačci 22.  briše ovo što je u zagradi, jer mislim da je to usaglašeno na Kolegiju. 



Klub poslanika  Stranke demokratske akcije će podržati ove dokumente.


Turčalo Mehmed – Kao član Kolegija bio sam u prilici da direktno učestvujem i da zajedno radimo ovaj normativni dio na kome su dok je Kolegij zasjedao bili prisutni predstavnici ministarstava, odnosno pravnici po struci, ljudi koji su sa nama proveli 4-5 sati da bi dobili ovo što danas imamo pred sobom. U dobroj mjeri ovo je dosta popravljeno u odnosu na prošlu godinu. Da ne bi kasnili sa realizacijom ovih programa ja pozivam da se ovom ozbiljno pridje, jer je u Programu rada Skupštine planirano 125 tačka.



Prošle godine srednjoškolci su očekivali da će se u junu mjesecu bez polaganja prijemnog ispita moći upisivati i po tome je skoro bila postignuta saglasnost od strane svih poslanika. Ima odredjenih promjena i kod polaganja mature. Zakon o srednjoj školi nalazi se u ladicama skoro 10 mjeseci. U Programu Skupštine stoji da će se ovaj Zakon razmatrati u mjesecu junu pa smo praktični i ovoj generaciji naših maturanata, odnosno naših polaznika u srednje škole opet uskratili da ne mogu, ja bih rekao, pod malo povoljnijim uslovima upisivati se na osnovu onoga što su postigli u prethodnom svom školovanju do osmog razreda, odnosno način na koji se polaže matura i ovdje je napisano da je razlog da se izmjene i dopune ovog  Zakona stavi za kraj II kvartala kad se već zakasnilo za ovo o čemu sam govorio i da će doći da je razlog da se ovaj Zakon treba uskladiti sa Okvirnim Zakonom Bosne i Hercegovine o obrazovanju u srednjim stručnim školama.  Prema tome, ovaj Zakon se jako dugo drži u ladicama, a najveći broj nas zna šta je razloga za to.


Šta je još pozitivno? Na narednoj sjednici Skupštine kako je to Programom predvidjeno, Ministarstvo će ponuditi Zakon o izmjenama i dopunama Zakona o J.P. RTV Bosansko-podrinjskog kantona Goražde, vjerovatno onaj dio koji je do sada kočio cijelu dosadašnju situaciju i stvarao probleme u ovom preduzeću. I s te strane ovo je pohvalno i kao član Kolegija nastojat ću da ova tačka  bude uvrštena na dnevni red martovske sjednice Skupštine.



Žuga Damir – Ova dva dokumenta trebala su biti usvojeni na godišnjoj sjednici Skupštine, do 31. 12. 2009. godine. Možda da predložim Ustavnoj i zakonodavno-pravnoj komisiji Skupštine Bosansko-podrinjskog kantona Goražde, pošto je rekla da će u narednih 10 dana primati prijedloge za izmjene Poslovnika Skupštine Bosansko-podrinjskog kantona Goražde da se ostavi mogućnost da se Program rada Vlade može donijeti u januaru ili februaru mjesecu. Predlažem da u tom smislu to Ustavna i zakonodavno-pravna komisija uradi da ne bi dolazilo do kršenja Poslovnika. 


Pohvalio bih da su  Program rada Vlade i Program Skupštine dobro uradjeni i uskldjeni.  Sve primjedbe koje smo mi imali ispred Kluba poslanika Stranke za Bosnu i Hercegovinu su skoro prihvaćene. 



Drago mi je što u I tromjesečju stoji Zakon o izmjenama i dopunama Zakona o J.P. RTV Bosansko-podrinjskog kantona Goražde.



Imao bih dva amandmana i tražio bih da se Skupština izjasni o njima.



I – Akcioni plan politike za mlade u Bosansko-podrinjskom kantonu Goražde predvidjen je u I tromjesečju. Mislim da je to nemoguće uraditi i predlažem da stoji II tromjesečje. 



II – Zakon o komunalnim taksama predvidjen je u IV tromjesečju. Predlažem da bude II tromjesečje i skraćena procedura.



Molio bih Vladu i Skupštinu da se drže striktno ovih programa i učinkovitost i rad izvršne i zakonodavne vlasti bit će puno bolji i u izbornoj godini.



Terović Dževad – Budžet Bosansko-podrinjskog kantona Goražde i programi rada Vlade i Skupštine u principu i u pravilu trebali bi se donositi zajedno i to je Poslovnik propisao do 31. 12. Obzirom da ćemo mi danas, najvjerovatnije, donijeti Program rada Vlade i Program rada Skupštine za 2010. godinu, a da najvjerovatnije nećemo imati šansu da o njima raspravljamo, o njihovim izvještajima, jer će to biti posao nekog drugog saziva Skupštine i Vlade, onda bi dobro bilo da danas donesmo jedan zaključak da se u skladu sa članom 201. stav 2.  Poslovnika Skupštine Bosansko-podrinjskog kantona Goražde, koji kaže: „Skupština može, osim godišnjeg izvještaja od Vlade Kantona zatražiti podnošenje periodičnih ili djelimičnih izvještaja o njenom radu, kao i izvještaja o radu pojedinih ministarstava ili kantonalnih organa uprave, javnih preduzeća i javnih ustanova čiji je osnivač Kanton“. 


Predlažem da u III kvartalu 2010. godine u Programu rada Skupštine Bosansko-podrinjskog kantona Goražde predvidimo jedan izvještaj, može biti i u kraćem obimu, kako Poslovnik ovdje tretira da malo razmotrimo šta smo to uradili zajedno Skupština i Vlada Bosansko-podrinjskog kantona Goražde u odnosu na utvrdjene i planirane ciljeve.



Podržavam prijedlog poslanika Agović Adisa kada je u pitanju izgradnja lokalnog puta Goražde - Hubjeri, pogotovo što je to zajednički projekat dvije značajne mjesne zajednice Goražde III i Hubjeri.



Dobro bi bilo da smo danas, kada je u pitanju Program rada Vlade, imali deset prioritetnih ciljeva Vlade Kantona. Da smo kazali šta je to pod broj jedan, na koji način, kako i sa kojim sredstvima ćemo mi to odraditi. Šta je to cilj dva, nego se bojim da ćemo se u ovoj masi zadataka i ciljeva Vlade u 2010. godini rasplinuti i nećemo ništa dovesti do kraja. Ako treba da i putem javnih rasprava utvrdimo šta je to prioritet i potreba sve tri naše lokalne zajednice u ovoj godini. 



Jedan od ključnih i prioritetnih zadataka Vlade u 2010. godini bit će kako obezbijediti prihodovnu stranu Budžeta. Lahko je  podijeliti pare i utvrditi prioritet ako ima odakle da se finansira. Svi ekonomski pokazatelji u Federaciji Bosne i Hercegovine govore da će ovo biti izuzetno teška ekonomska godina. Mi smo potrošili drugu tranšu i da nije treće mi ne bi morali raspravljati o ovoj drugoj koja je sada na dnevom redu, a to je preko 5 miliona KM. Svi pokazatelji govore da dolazi do pada najznačajnih kategorija prihoda u Federaciji, indirektnih poreza, poreza od gradjana – neporeznih prihoda i da ćemo mi doći u situaciju da ćemo vrlo teško moći isfinansirati ono što smo u Programu rada Vlade danas predložili i što će, najvjerovatnije, Skupština i usvojiti. Značajno je da je došlo do odredjenih tehničkih pomaka u samom prezentiranju Programa, ali bi bilo bolje da je i sama Vlada kada je objedinila programe ministarstava izvukla  iz njih šta je najprioritetnije. Zato bih ja volio kada bi mi danas mogli izvući neke prioritete da ih utvrdimo i da  finansiramo dvije ili tri najznačajnije stvari svakog resornog Ministarstva. Prioritet broj jedan je kako obezbijediti prihodovnu stranu da ovo funkcioniše. Značajan dio aktivnosti možemo izfinansirati kroz federalna ministarstva i direkcije da to ne bude iz ovih trenutno planiranih sredstava. 


Zato predlažem da u III kvartal 2010. godine, u skladu sa članom 201. stava 2. Poslovnika ugradimo obavezu Vlade da podnese izvještaj o radu pojedinih ministarstava ili pojedinih organa uprave, javnih preduzeća i ustanova čiji je osnivač Kanton.  



Kumro Mesud – Na osnovu člana 140., 141. i 142. Poslovnika Skupštine Bosansko-podrinjskog kantona Goražde /“Službene novine Bosansko-podrinjskog kantona Goražde“, broj: 10/08/, na Prijedlog Programa rada Skupštine Bosansko-podrinjskog kantona Goražde za 2010. godinu /u daljem tekstu: Program/, podnosim slijedeći:
A m a n d m a n

Da se u Programu rada Skupštine Bosansko-podrinjskog kantona Goražde za 2010. godinu tačka 107. – Zakon o spomenicima i kulturnom naslijedju u Bosansko-podrinjskom kantonu Goražde, umjesto u IV, razmatra u II tromjesečju.

O b r a z l o ž e n j e



Svjedoci smo kako izgradjena Spomen obilježja propadaju zbog nedefinisanog statusa, upravljanja i zaštite. Nedavno smo putem RTV BPK-a Goražde vidjeli katastrofalno stanje u kojem se nalazi izletište Rorovi, gdje je značajna oštećenja pretrpjela i Zaimova kuća, što predstavlja dio naše slavne istorije koju trebamo sačuvati od zaborava. Postoje brojne inicijative za izgradnju novih spomen obilježja, a ni postojeća nemaju jasno definisan status. Stoga smatram da ovu oblast treba što prije zakonski urediti. 


Begović Alija – predsjedavajući Skupštine


Pošto se niko više ne javlja za riječ, zaključujem raspravu i predlažem da  Skupština Bosansko-podrinjskog kantona Goražde donese zaključak da se prima k znanju Program rada Vlade Bosansko-podrinjskog kantona Goražde za 2010. godinu i pozvat ću Vladu Bosansko-podrinjskog kantona Goražde da u najvećoj mogućoj mjeri uvaži diskusije i prijedloge koje smo mi kao poslanici iznijeli.


Ko je za ovakav zaključak, molim, da digne ruku? /22 poslanika/



Ima li neko protiv? /Niko/



Da li se neko uzdržao od glasanja? /Niko/



Konstatiram da je Skupština Bosansko-podrinjskog kantona Goražde, jednoglasno, sa 22 glasa „za“ donijela slijedeći:

Z a k l j u č a k

                           Prima se k znanju Program rada Vlade Bosansko-podrinjskog kantona Goražde za 2010. godinu. Predlaže se Vladi Bosansko-podrinjskog kantona Goražde da u najvećoj mogućoj mjeri uvaži diskusije i prijedloge iznešene od strane poslanika na Program rada Vlade Bosansko-podrinjskog kantona Goražde za 2010. godinu. 



Što se tiče Programa rada Skupštine imali smo priliku da dostavimo svoje prijedloge i Kolegij je prihvatio sve te prijedloge. Sada je nezgodno mijenjati Program rada Skupštine, jer je usaglašen sa Programom rada Vlade.



Ja ću ipak biti sklon da prihvatimo vaše prijedloge i da Kolegij izvrši dopunu Programa rada Skupštine za 2010. godinu s ovim kako su rekli poslanici. G-din Terović je predložio da se u III kvartalu razmatra Izvještaj o radu Vlade. Ja nisam spreman podržati da je to Izvještaj, jer je Izvještaj o radu Vlade definisan odredbama Poslovnika Skupštine, a zna se kakve su koncekvense  neusvajanja Izvještaja. To može biti Informacija. 


Obuća Bajro – Istina je da u članu 201. stav 2. ovo piše. Medjutim, g-din Dževad nije sve do kraja pročitao. Ovo se odnosi na Izvještaj o radu Vlade gdje se u stavu 1. kaže   da se uz taj Izvještaj dostavlja Skupštini i Izvještaj o radu kantonalnih organa uprave, javnih preduzeća i javnih ustanova čiji je osnivač Kanton. Mislim, da ne treba nikome objašnjavati sa kolikom mukom, sa kolikom energijom su svi poslanici i sve parlamentarne stranke u nekom proteklom periodu uspjeli da na dnevni red ove Skupštine stave ove izvještaje koje ja sada pominjem. Ne Izvještaj o radu Vlade, jer je kontinuirano i ranijih godina, u ranijem sazivu dolazio, mislim na godišnji Izvještaj, na dnevni red sjednica Skupštine. Ako prihvatimo ovaj zahtjev, po istoj toj logici mi nećemo imati samo šestomjesečni Izvještaj o radu Vlade, nego i svih ovih ostalih. Mislim da nam je to suvišno i nepotrebno obzirom da ulazimo u jedan period neposredne kampanje i ja ne znam kako će ko odredjene stvari da koristi. Nama je daleko važnije da mi insistiramo na realizaciji Programom postavljenih zadataka kako u Programu rada Vlade tako i u Programu rada Skupštine da učinimo maksimum svi od sebe da se što više onog što smo napisali realizira. U Poslovniku se pominje da smo dužni da raspravljamo informacije o polugodišnjem izvršenju Programa rada Skupštine, meni je to logično. Zašto? Zato što ćemo u julu mjesecu mi moći da raspravljamo o polugodišnjem izvršenju Programa rada Skupštine, a već smo gotovo svi istakli da je ovo jako puno usaglašeno. Ako mi vidimo da u Programu rada Skupštine ima dosta tačaka koje nisu realizirane za prvih šest mjeseci krivca ćemo, osim u Skupštini, tražiti od onih koji to predlažu što će reći da ćemo moći da govorimo i o radu, odnosno neradu Vlade. 



Prema tome, ovo je sve u vezi. Izvještaj o radu Vlade je jako specifičan, ako ni zbog čega drugog, ono zbog stava 4. člana 201. Poslovnika: „Ukoliko Skupština ne usvoji Izvještaj o radu Vlade Kantona izjasnit će se o povjerenju Vladi Kantona“. Mi očekujemo Izvještaj o radu Vlade za mjesec ili dva dana i on će biti predmet rasprave na ovoj Skupštini. Onda bi u dva-tri mjeseca imali dva Izvještaja što je po meni nepotrebno. Moj stav je, ako se g-din Terović slaže da to preformulišemo i da ide realizacija polugodišnjeg izvršenja Programa rada Skupštine, a ako imamo mogućnosti i Programa rada Vlade, a ne da bude klasični Izvještaj.


Terović Dževad – Kada sam predložio da primjenimo poslovničke mogućnosti člana 201., zaista, mi nije bila namjera da primjenimo stav 4. To predlažem zato što mi nećemo biti u prilici u ovom sazivu da raspravljamo o izvršenju Programa rada Vlade i Skupštine, jer će to raditi novi saziv, jer smo i mi to radili kada je odlazio prošli saziv Skupštine. Ja u skladu sa Poslovnikom tražim da se o mom prijedlogu Skupština izjasni.



Begović Alija – predsjedavajući Skupštine




Što se tiče pomjeranja termina u Programu rada Skupštine, u samom njegovom tekstu, u završnim odredbama stoji: „Ovlašteni predlagači po Poslovniku Skupštine zadržavaju pravo izmjene termina plana pojedinih tačaka predvidjenih ovim Programom“ tako da o tome ne treba glasati.



Kumro Mesud – Podržao bih kolegu Terovića i nije mi jasan prijedlog g-dina Obuće koji je protiv toga da u Program udje izvještavanje. Nalazimo se u velikom broju problema zbog toga što nemamo mehanizma izvještavanja. 



Obuća Bajro – Ja imam pravo da izreknem svoje mišljenje. U stavu 2. člana 201. Poslovnika Skupštine stoji: „Skupština može“, a ne kaže se da mora i saglasno tome ja imam pravo da razmišljam kako razmišljam. Predlagač ovog dokumenta je Kolegij Skupštine i molim Vas da postupimo proceduralno poslovnički. O amandmanima najprije treba da se izjasni Kolegij, a zatim ako neko insistira Skupština Kantona.



Begović Alija – predsjedavajući Skupštine



Pošto se niko više ne javlja za riječ, zaključujem raspravu po Programu rada Skupštine Bosansko-podrinjskog kantona Goražde za 2010. godinu i pozivam poslanike da se izjasnimo o prijedlogu g-dina Terović Dževada da se dopuni Program rada Skupštine i da se u III kvartalu raspravlja Izvještaj o radu pojedinih ministarstava ili pojedinih organa uprave, javnih preduzeća i ustanova čiji je osnivač Kanton.  



/Sjednici prisustvuje 23 poslanika/



Ko je za, molim, da digne ruku? /11 poslanika/



Ima li neko protiv? /Niko/



Da li se neko uzdržao od glasanja? /12 poslanika/



Konstatiram da Skupština Bosansko-podrinjskog kantona Goražde sa 11 glasova „za“ i 12 „uzdržanih“ glasova nije prihvatila prijedlog poslanika Terović Dževada.



Imamo Amandman poslanika Kumro Mesuda da se Zakon o spomenicima i kulturnom naslijedju u Bosansko-podrinjskom kantonu Goražde, umjesto u IV, razmatra u II tromjesečju.



Ko je za ovaj Amandman, molim, da digne ruku? /17 poslanika/



Ima li neko protiv? /Niko/



Da li se neko uzdržao od glasanja? /6 poslanika/



Konstatiram da je Skupština Bosansko-podrinjskog kantona Goražde sa 17 glasova „za“ i 6 „uzdržanih“ glasova prihvatila Amandman poslanika Kumro Mesuda.



Stavljam na glasanje Program rada Skupštine Bosansko-podrinjskog kantona Goražde za 2010. godinu sa usvojenim Amandmanom koji je predložio g-din Kumro Mesud, a Skupština usvojila.



Ko je za, molim, da digne ruku? /20 poslanika/



Ima li neko protiv? /1 poslanik/



Da li se neko uzdržao od glasanja? /2 poslanika/



Konstatiram da je Skupština Bosansko-podrinjskog kantona Goražde sa 20 glasova „za“, 1 „protiv“ i 2 „uzdržana“ glasa donijela Program rada Skupštine Bosansko-podrinjskog kantona Goražde za 2010. godinu.

Tačka 7. 
                         Prelazimo na 7-mu tačku dnevnog reda:Informacija o efektima dodjeljnih koncesija na području Bosansko-podrinjskog kantona Goražde.
                         Obrazloženje po Informaciji o efektima dodjeljenih koncesija na području Bosansko-podrinjskog kantona Goražde dao je ministar za privredu u Vladi Bosansko-podrinjskog kantona Goražde Mustafa Kurtović.

            Begović Alija – predsjedavajući Skupštine



Otvaram raspravu po Informaciji o efektima dodjeljenih koncesija na području Bosansko-podrinjskog kantona Goražde.



U diskusiji po Informaciji o efektima dodjeljenih koncesija na području Bosansko-podrinjskog kantona Goražde, učestvovali su: Damir Žuga, Emir Sijerčić – predsjednik Komisije za dodjelu koncesija, Emir Frašto, Mustafa Kurtović – ministar privrede BPK- a Goražde, Salko Podrug i Redžo Bašić.

                       Pošto se niko više ne javlja za riječ zaključujem ovu tačku dnevnog reda i konstatiram da je Skupština Bosansko-podrinjskog kantona Goražde primila k znanju Informaciju o efektima dodjeljenih koncesija na području Bosansko-podrinjskog kantona Goražde.


Predlaže se Vladi Bosansko-podrinjskog kantona Goražde, Ministarstvu za privredu Bosansko-podrinjskog kantona Goražde i Komisiji za koncesije da iz diskusija koje su izrečene po ovoj Informaciji, u najvećoj mjeri prihvate, pozitivne sugestije i prijedloge u cilju unapređenja ove oblasti.

Tačka 8.

                        Prelazimo na 8- mu tačku dnevnog reda: Stav Vlade Bosansko-podrinjskog kantona Goražde o opravdanosti daljnjeg vodjenja postupka po tužbama iz pasivnog podbilansa.



Obrazloženje po Stavu Vlade Bosansko-podrinjskog kantona Goražde o opravdanosti daljneg vođenja postupaka po tužbama iz pasivnog podbilansa dao je direktor za privatizaciju Bosansko-podrinjskog kantona Goražde Husein Bijedić.

                         Begović Alija – predsjedavajući Skupštine



Otvaram raspravu po Stavu Vlade Bosansko-podrinjskog kantona Goražde o opravdanosti daljnjeg vodjenja postupka po tužbama iz pasivnog podbilansa.



U diskusiji po Stavu Vlade Bosansko-podrinjskog kantona Goražde o opravdanosti daljnjeg vodjenja postupka po tužbama iz pasivnog podbilansa, učesvovali su: Damir Žuga i premijer Bosansko-podrinjskog kantona Goražde Nazif Uruči.



Pošto se niko više ne javlja za riječ zaključujem ovu tačku dnevnog reda i predlažem da Skupština Bosansko-podrinjskog kantona Goražde donese slijedeći:

Z a k lj u č a k


Podržava se stav Vlade Bosansko-podrinjskog kantona Goražde o opravdanosti daljnjeg vodjenja postupka po tužbama iz pasivnog podbilansa.


Vlada Bosansko-podrinjskog kantona Goražde će svakom pojedinačnom slučaju pristupiti selektivno, te donositi pojedinačne zaključke, koje će prezentirati Skupštini Bosansko-podrinjskog kantona Goražde.

/Sjednici prisustvuje 20 poslanika/ 
Ko je za, molim, da digne ruku? /20 poslanika/



Ima li neko protiv? /Niko/



Da li se neko uzdržao od glasanja? /Niko/.



Konstatiram da je Skupština Bosansko-podrinjskog kantona Goražde, jednoglasno, sa 20 glasova „za“ donijela predloženi zaključak.
Tačka 9.


           Prelazimo na 9-tu tačku dnevnog reda: Razmatranje Prednacrta Zakona Federacije Bosne i Hercegovine:

a/  Zakona o temeljnim pravima osoba sa invaliditetom,



b/  Zakona o zaštiti civilnih žrtava rata,



c/  Zakona o osnovama socijalne zaštite i minimuma socijalne sigurnosti,



d/  Zakona o zaštiti porodice sa djecom.



Obrazloženje po prednacrtima Zakona Federacije Bosne i Hercegovine:
                         a/  Zakona o temeljnim pravima osoba sa invaliditetom,



b/  Zakona o zaštiti civilnih žrtava rata,



c/  Zakona o osnovama socijalne zaštite i minimuma socijalne sigurnosti,



d/  Zakona o zaštiti porodice sa djecom

dao je ministar za socijalnu politiku, zdravstvo, raseljena lica i izbjeglice u Vladi Bosansko-podrinjskog kantona Goražde Demir Imamović.
                          Begović Alija – predsjedavajući Skupštine

             Otvaram raspravu po  Prednacrtima Zakona Federacije Bosne i Hercegovine

a/  Zakona o temeljnim pravima osoba sa invaliditetom,



b/  Zakona o zaštiti civilnih žrtava rata,



c/  Zakona o osnovama socijalne zaštite i minimuma socijalne sigurnosti,



d/  Zakona o zaštiti porodice sa djecom.


            Pošto se niko  ne javlja za riječ zaključujem ovu tačku dnevnog reda i predlažem da Skupština Bosansko-podrinjskog kantona Goražde, donese slijedeći:
Z a k lj u č a k

  Načelno se prihvataju  prednacrti zakona Federacije Bosne i Hercegovine:

                         a/  Zakona o temeljnim pravima osoba sa invaliditetom,



b/  Zakona o zaštiti civilnih žrtava rata,



c/  Zakona o osnovama socijalne zaštite i minimuma socijalne sigurnosti,



d/  Zakona o zaštiti porodice sa djecom

sa Zaključkom Vlade Bosansko-podrinjskog kantona Goražde uz primjedbe iznešene u Mišljenju Ministarstva za socijalnu politiku, zdravstvo, raseljena lica i izbjeglice i Zaključkom Komisije za rad, zdravstvenu i socijalnu zaštitu Skupštine Bosansko-podrinjskog kantona Goražde.

/Sjednici prisustvuje 22 poslanika/ 

Ko je za, molim, da digne ruku? /22 poslanika/



Ima li neko protiv? /Niko/



Da li se neko uzdržao od glasanja? /Niko/.



Konstatiram da je Skupština Bosansko-podrinjskog kantona Goražde, jednoglasno, sa 22 glasa „za“ donijela predloženi zaključak.

                        Pošto je dnevni red iscrpljen predsjedavajući Skupštine zaključio je 33-ću redovnu sjednicu Skupštine u 14:00 sati.

SEKRETAR SKUPŠTINE



      PREDSJEDAVAJUĆI SKUPŠTINE

          Bašić Midhat

